
Печора карын челядьлы 1 №-а поликлиника лоас тӧждысьысьӧн
Владимир Уйба удж серти кык лун кежлӧ воліс Печора районӧ. Моз тӧлысь 23 лунӧ Коми Республикаса Юралысь видзӧдліс Печораса шӧр районнӧй больничалысь вежӧсъяс, кутшӧмъясын тайӧ во помӧдз воссяс челядьлы «Тӧждысьысь поликлиника».
Челядьлы поликлиника меститчӧ уна патераа олан керкалӧн медводдза судтаса жыръясын. «Тӧждысьысь поликлиника» федеральнӧй верктуя проект серти ӧні сэні мунӧны дзоньтасян уджъяс.
Сідзжӧ Владимир Уйба тӧдмасис Печораса ШРБ-ын медицина реабилитация юкӧнын отсӧг сетан условиеясӧн. 2021 вося урасьӧм тӧлысьын медицина юкӧн бара кутіс уджавны. Сэні 35 койка, на лыдын 15 – гериатрическӧй. Тані отсалӧны бырӧдны сьӧкыда висьӧмысь колясъяс шӧр вей системалӧн висьӧмъяса, лёка ветлысь пациентъяслы, а сідзжӧ боевӧй тышъясын участвуйтысьяслы да геронтологическӧй висьысьяслы. Котыртӧма и ковидӧн висьӧм бӧрын реабилитация.
«Нимкодь, мый дзоньвидзалун бурмӧдӧм вылӧ эм ЛФК вылӧ оборудуйтӧм зал, массаж вӧчан да физиотерапия кабинетъяс. Такӧд тшӧтш, тшӧкта Коми Республикаса йӧзлысь дзоньвидзалун видзан министерстволы могмӧдны ваӧн бурдӧдчан юкӧнсӧ бальнеология вылӧ оборудованиеӧн, сы вӧсна мый менӧ та йылысь корисны и пациентъяс, и медперсонал», - пасйис регионса Юралысь.
Йӧзлысь дзоньвидзалун видзӧм йылысь сёрнитісны и Коми Республикаса Юралысьлӧн Печораса общественносьткӧд аддзысьлӧм дырйи. Владимир Уйба висьталіс, мый таво Печораса ШРБ-ӧ воас 28 единица медицина оборудование, та лыдын компьютернӧй томограф да маммограф. 2022 воын воас нӧшта 18 единица, а 2023 воын – 16 единица медицинскӧй техника.
«Тайӧ ыджыд воськов больничаӧс медицина диагностика оборудованиеӧн могмӧдӧмын, мый ёна ӧддзӧдас исследованиеяс нуӧдӧмсӧ да содтас налысь ногтуйсӧ. Рентгенлӧн, маммографлӧн да компьютернӧй томографлӧн эмӧсь мыччӧдъяс ыстысь водзвыв пыртӧм блокъяс. Сідзкӧ позьӧ ыстыны снимоксӧ консультация могӧн Сыктывкарӧ, Санкт-Петербургӧ либӧ Москваӧ. Да дженьыд кадӧ босьтны вочакыв», - гӧгӧрвоӧдіс Владимир Уйба.
Коми Республикаса Юралысь содтіс, мый Коми юркарса да регион суйӧрсайса специалистъяскӧд телемедицина котыртӧмысь кывкутӧ республикаса Йӧзлысь дзоньвидзалун видзан министерство.

Детская поликлиника № 1 города Печоры станет бережливой
Владимир Уйба посетил с двухдневной рабочей поездкой Печорский район. 23 августа Глава Республики Коми осмотрел помещения Печорской центральной районной больницы, в которых до конца этого года откроется детская «Бережливая поликлиника».
Детская поликлиника располагается в помещениях первого этажа многоквартирного жилого дома. В рамках федерального приоритетного проекта «Бережливая поликлиника» сейчас здесь ведутся ремонтные работы.
Также Владимир Уйба ознакомился с условиями оказания помощи в отделении медицинской реабилитации Печорской ЦРБ. В начале февраля 2021 года работа отделения была возобновлена. Оно рассчитано на 35 коек, из которых 15 коек – гериатрические. Здесь проходят реабилитацию пациенты с заболеваниями центральной нервной системы, опорно-двигательного аппарата, а также участники боевых действий и геронтологические больные. Организована и постковидная реабилитация.
«Радует, что для восстановления здоровья в отделении есть зал ЛФК с инвентарем, кабинет массажа и кабинеты физиотерапии. Вместе с тем, поручаю Минздраву Республики Коми оснастить отделение водолечения оборудованием для бальнеологии, поскольку об этом меня попросили и пациенты, и медперсонал», - отметил глава Коми.
Вопросы здравоохранения обсуждались на встрече Главы Республики Коми с общественностью Печоры. Владимир Уйба сообщил, что в этом году в Печорскую ЦРБ поступит 28 единиц медоборудования, в том числе компьютерный томограф и маммограф. В 2022 году планируется поступление ещё 18, а в 2023 году – 16 единиц медицинской техники.
«Это серьёзный прорыв в обеспечении больницы диагностическим современным оборудованием, которое существенно ускорит проведение исследований и повысит их качество. Рентген, маммограф и компьютерный томограф имеют встроенные блоки передачи данных. То есть можно будет отправить снимок в Сыктывкар для консультации, в Санкт-Петербург или Москву. И в кратчайшие сроки получить ответ», - пояснил Владимир Уйба.
Глава Коми добавил, что за организацию телемедицины со специалистами столицы Коми и медучреждений за пределами региона отвечает Министерство здравоохранения республики.
